
Livel: C  
 
Plata de laur por l’ejam a usc  
 
Tëmp por s’arjigné ca: 10 menüc 
 
L’ejam a usc é partí sö te döes perts: te na pröma pert ciafëise n test ladin da lí 
y da capí cun cater domandes da arjigné ca por la secunda pert, la 
conversaziun a usc. Tla conversaziun a usc respognëise ales domandes y la 
comisciun pó ciamó Ves fá domandes lëdies lapró. 
 
 
I grups de musiga moderna te Gherdëna 1 

 
Ti ultimi agn él sozedü tröp te Gherdëna por ci che reverda i grups de musiga 2 

moderna.  3 

Al é tröc jogn che á la pasciun dl soné, y la cualité é sovënz dër bona, ince porvia 4 

dl’ocajiun da imparé da soné n stromënt tla Scora de Musiga. Grups sciöche i 5 

Noluntas, i Pëufla, i Secco, i Acajo y tröc d’atri ne s’á nia ma fat n inom te Gherdëna 6 

mo ince foradecá, tolon pert a concursc, ch’ai á dagnora stlüt jö valgamia bun, y 7 

sambëgn a tröc conzerc. 8 

Dan da püch s’ál metü adöm n grup nü de cater jogn. Inoms bele conesciüs tl ciamp 9 

dla musiga. Ëi á bele albü esperiënzes te deplü grups, mo deboriada soni sëgn por le 10 

pröm iade. Döt é nasciü por caje, canche n valgügn de ëi ê sön na munt a soné por 11 

na manifestaziun sportiva. Dailó âi inom Name in Progress. Chësc proiet s’á spo 12 

svilupé inant y an á metü man cun les proes. Ince le stil de musiga ti scusâ a düc. 13 

Sëgn êl ciamó da chirí n inom por le grup y an s’á lascé tomé ite l’inom X-tended, 14 

che foss le grup ingrandí de Name in Progress.  15 

 
 
 
1. Él te Gherdëna grups che sona musiga moderna? 
 
2. Dan da püch s’á cater jogn metü adöm te n grup nü. Co é pa chësc grup 
nasciü? 
 
3. Co ési pa rová sön so inom? 
 
4. Ci sort de musiga ascutëise pa Os plü ion y ciodí pa? 
 
5.  Domandes lëdies. 
 
 


